
8. fundur landsmótsnefndar HSK

haldinn í Selinu 19. júní þriðjudaginn 19. júní  2007  kl. 17:00.
Mættir: Gísli Páll, Valgerður, Halldóra, Guðrún, Árni, Engilbert og Guðríður.  Bolli boðaði forföll.
Gísli Páll setti fund kl. 17:07.
Dagskrá:

1.
Fundargerð síðasta fundar frá 5. júní sl. samþykkt.  Fram kom hjá Gísla Páli að hann hefur þegar sett sig í samband við Sigurjón bakara í Hveragerði og tók hann vel í erindi Gísla í sambandi við kaffimeðlæti á 
Landsmótinu. Aðrir nefndarmenn hvattir til að tala við aðila sem hugsanlega vildu leggja HSK lið hvað varðar meðlæti t.d með grænmeti.  Ennfremur rætt um að hafa samband við félaga og kanna undirtektir hjá þeim með að koma með meðlæti á sameiginlegt kaffiborð.  Engilbert ræddi um skráningar fyrir mótið og ítrekaði að þeir sem skrá sig í greinar utan stiga borgi sjálfir skráningargjöldin. Nefndarmenn sammála að gott væri ef hægt væri að  fá kennitölur þessara keppenda hjá mótshöldurum til að auðvelda skipulagningu nefndarinnar.
2.
Fundargerðir framkvæmdanefndar í Kópavogi, 24. og 25. fundur (sjá heimasíðu mótsins).  Engilbert fór yfir 
þær með nefndarmönnum.
3.
Fulltrúar HSK í stjórn Landsmóts

3.1
Tölvupóstur frá mótshöldurum (Birni Hermannssyni), dagsettur 18. júní, þar sem óskað er eftir 2-3 einstaklingum í stjórn mótsins bæði frá UMSE og HSK, tveimur næstu mótshöldurum Landsmóts. Gert er ráð fyrir að þessir aðilar starfi við skráningu og heimasíðu annars vegar og hins vegar við rekstur mótsins sjálfs.  Engilbert falið að vinna í málinu í samstarfi við Umf. Selfoss.
4.
Forskráning

4.1
Lögð fram forskráning sem send var til mótshaldara 15. júní sl. Ekki er gert ráð fyrir keppendum í dans, siglingar og handknattleik kvenna og staðan í dag er sú að óvíst er með þátttöku í fleiri greinar.
5.
Dagskrá Landsmóts og tímaseðlar

5.1
Gróf dagskrá barst 8. júní og tímaseðill í frjálsum hefur einnig borist.

6.
Skráningar

6.1
Engilbert ítrekar enn og aftur að við þurfum að senda skráningar 25. júní, sjá tölvupóst frá mótshöldurum 6. júní sl.

7.
HSK treyjan

7.1
Búið er að greiða treyjurnar og áletrun og eru þær flestar komnar í hús að Hverahlíð 4, 810 Hveragerði.
7.2
Afhenda þarf bankastjórum treyju og taka mynd.  Gísla Páli falið að sjá um þennan lið.
7.3
Nefndarmenn sammála um að stjórn HSK, landsmótsnefndarmenn, þjálfarar og liðstjórar fái treyjur endurgjaldslaust.  Engilbert heldur utan um þennan lið.  Afhending verður eins og fyrr var ákveðið og helst að fá sem flesta í Selið eftir treyjunum.
8.
Skarphéðinn, Landsmótsblað HSK

8.1
Útgáfudagar hefur verið viku fyrir mót. Ef halda á því kemur blaðið út 28. júni.  Nefndarmenn sammála um at tíminn sé of knappur og því var sú ákvörðun tekin á fundinum að blaðið komi út 5. júlí 2007.  
8.2
Þá þarf allt efni, styrktarlínur og samstarfsaðilar að vera klárt næsta þriðjudag, 3. júlí 2007.
9.
Fjölmiðlamál  og önnur útgáfa 

9.1
Halldóra útbjó kynningarblað sem  farið var með á golfmót og frjálsíþróttamót HSK.  Nefndarmenn sammála um að blaðið hafi verið afar vandað og vel unnið hjá Halldóru.
9.2
Í þessari viku koma greinar í öll héraðsblöðin, útgáfa 21. júní.  Engilbert falið að ræða við blöðin og vekja athygli þeirra á Landsmótinu.  Nefndarmenn töldu gagnlegt ef blöðin settu sig í samband við væntanlega keppendur og fjölluðu þannig á lifandi hátt um mótið.
9.3
Í næstu viku, 28. júní,  er vika í Landsmót og þá þarf sérstaklega að vekja athygli á treyjunni en þær afhendast 2. og 3. júlí í Selinu.  Engilbert falið að vinna í þessum lið.
9.4
Í fyrstu viku júlí, koma héraðsblöðin út daginn sem mótið hefst. 

10.
Héraðsmót fram að Landsmóti

10.1
Héraðsmót í sundi er á fimmtudag í Hveragerði, Íþróttahátíð HSK á laugardag í Vík í Mýrdal og Unglingamót í frjálsíþróttum á miðvikudag og fimmtudag á Laugarvatni í næstu viku og væri gott að fara með kynningarblað Halldóru og dreifa.
11.
Myndir af undirbúningi, til að birta í Landsmótsblað HSK

11.1
Rætt um mikilvægi þess að fá myndir frá liðstjórum/þjálfurum og/eða að tengiliðir fari á æfingar og taki myndir. Engilbert talar við héraðsblöðin.
12.
Fréttir af undirbúningi nefnda og ráða 

12.1
Sjá minnisblað E.O. 15. og 19. júní

12.2
Fréttir frá tengiliðum.  

Nú er búið að velja karlalið í golfinu en enn vantar 2 í kvennaliðið.  Karl Guðmundsson verður liðsstjóri.  Allt er í 
góðu lagi hjá knattspyrnu.  Ekki er hægt að manna lið í kvennahandbolta og verið að vinna í karlaliðinu.  Karlaliðið í blaki verður að mestu skipað Hrunamönnum en þeir eiga enn eftir að fá inni með æfingar, það mál verður athugað strax í fyrramálið. Óvíst er með hvort þátttaka náist í kvennalið í blaki en það skýrist á næstu dögum.  Starfsíþróttir eru í góðu lagi, keppendur eru 28, mjög áhugasamir en eftir á að skipa liðsstjóra.  Fimleikar 
eru í fullum gangi og verið er að vinna í sundliðinu.  Skákin er nokkuð klár, sömuleiðis bridge og skotíþróttamenn eru tilbúnir í slaginn.  Kvennalið í körfu er á góðu róli en eitthvað vantar upp á æfingar hjá karlaliðinu en verið er að vinna í því.  Ólafur Guðm. er komin af stað með æfingar í frjálsum og er að vinna að því að setja saman lið þessa dagana.  Það sama gildir um sund og frjálsar að erfitt verður að fullmanna lið þar. Annað talið í nokkuð góðu lagi. 


Guðrún ræddi við fyrirhugaða fánabera og eins og staðan er í dag þá eru þeir tilbúnir í verkið.

Engilbert falið að kanna hjá mótshöldurum hvort ekki sé í lagi að hafa liðaskráningu en ekki einstaklings.
13.
Liðstjórar og þjálfarar greina

11.1
Búa þarf til lista yfir þjálfara og/eða liðstjóra  með símanr. og netfangi og er Engilbert að vinna í því.
14.
Tímarammi og verkefni sem þarf að vinna að  fram að Landsmóti

Engilbert sendir nefndarmönnum blað með þessum atriðum.

15.
Önnur mál

15.1
Halldóra spyr um tölvukost  HSK. Gísli Páll ætlar að lána fartölvu fram að móti.

15.2
Næsti fundur nefndarinnar ákveðinn 26. júni kl. 17:00 í Selinu.

Fleira ekki fært til bókar, fundi slitið 18:19.

Guðríður Aadnegard
